
საქართველოში დემენციის წინააღმდეგ ბრძოლის 

ეროვნული პროგრამა 2027–2037 
 

სოციალური შეღავათები დემენციის მქონე პირებისთვის 

სსიპ სოციალური მომსახურების სააგენტო სახელმწიფო ჯანდაცვის პროგრამების 
მეშვეობით დაფარავს დემენციის მქონე პირთა მკურნალობასთან და ფიზიკურ 
(კინეტიკურ) და ფსიქიკურ რეაბილიტაციასთან დაკავშირებული კონკრეტული 

სერვისების ხარჯების ნაწილს (ფიზიკური და მეტყველების თერაპია) და შეზღუდული 
ვადით. რაც შეეხება ხანგრძლივ მოვლის სერვისებს, გადახდის სისტემა შერეული 
იქნება და მოიცავს დაფინანსებას სახელმწიფო ბიუჯეტიდან, სოციალური 

მომსახურების სააგენტოს მხრიდან, მაგრამ ძირითადად კერძო გადახდებიდან. 

 

დემენციის მქონე პირთა ფინანსური მხარდაჭერის ოდენობა უნდა შეესაბამებოდეს 
დაავადების სიმძიმეს და მის მიერ გამოწვეულ შესაძლებლობების შეზღუდვის 
ხარისხს. ასევე, გასათვალისწინებელია როგორც სოციალური და ეკონომიკური 
ფაქტორები, კერძოდ, შემოსავალი, ოჯახური მდგომარეობა და ა.შ., სხვა 
კრიტერიუმები, როგორიცაა ჯანდაცვისა და სოციალური მომსახურების 
ხელმისაწვდომობა, ოჯახის ფინანსური ტვირთი და ა.შ. ზემოაღნიშნული ფაქტორების 
საფუძველზე შემუშავდება დემენციის მქონე პირთა კლასიფიკაციის ჩარჩო, რომელიც 
მათ ინდივიდუალურ კატეგორიებად დააკლასიფიცირებს. 

 

შემდეგ, თითოეული კატეგორიისთვის განისაზღვრება ფინანსური დახმარების 
ოდენობა და შეიქმნება დემენციის მქონე პირთა ფინანსური მხარდაჭერის პროგრამა. 

 

მიზნები: 

 დემენციის მქონე პირთა კლასიფიკაციის ინსტრუმენტის შემუშავება 

თანასწორობისა და სოციალური სამართლიანობის კრიტერიუმებზე 
დაყრდნობით. 

 დემენციის მქონე პირთა ფინანსური დახმარების ინსტიტუციური 
კონსოლიდაცია მათი საჭიროებების და მახასიათებლების მიხედვით. 



განხორციელების ქმედებები: 

1. საერთაშორისო გამოცდილების შესწავლა და დემენციის მქონე პირთა, ჯანდაცვის 

სპეციალისტებისა და მომვლელების მოსაზრებების გათვალისწინება 
(ბიბლიოგრაფიული კვლევა, სხვა ქვეყნების საუკეთესო გამოცდილება, კონსენსუსის 

პანელები ჯანდაცვის სპეციალისტებთან და მომვლელებთან). 

2. დემენციის მქონე პირთა კლასიფიკაციის მოდელის შემუშავება (კლასიფიკაციის 

კრიტერიუმების განსაზღვრა) 

 

ხანდაზმულთა გრძელვადიანი მოვლის დაწესებულებები 

ჩვენს ქვეყანაში ხანდაზმულთა გრძელვადიანი მოვლისა და მუდმივი ცხოვრების 

სერვისებსა და დაწესებულებებს უზრუნველყოფენ (უნდა უზრუნველყონ) საჯარო 
დაწესებულებები, არაკომერციული ასოციაციები (ეკლესია, საქველმოქმედო 

ორგანიზაციები და ა.შ.) და კომერციული ასოციაციები (ხანდაზმულთა მოვლის 
დაწესებულებები). თუმცა, საქართველოში საზოგადოება ოჯახზეა ორიენტირებული 

და შეზღუდული შესაძლებლობის მქონე პირთა და ხანდაზმული ადამიანების დიდი 
პროცენტი სახლში მათი ოჯახის წევრების ზრუნველობის ქვეშ არის. 


